Әдіснамалық түсініктемелер

Өнеркәсіптік кәсіпорынның құндық көріністегі өнімі болып сатуға (өткізуге) арналған өнімнің одан әрі қайта өңдеуге арналған тауарлардың (өзі өндірген жартылай фабрикаттарының және қосымша мен қосалқы өндіріс өнімдерінің); өнеркәсіптік сипаттағы жұмыстардың (қызметтердің) құны саналады.

Кәсіпорын өндірген өнеркәсіптік өнімнің (тауарлар, қызметтер) көлемі, ішкі зауыттық айналым құнынсыз, зауыттық әдіс бойынша анықталады. Өнеркәсіптік сипаттағы жұмыстар, қызметтер өндірілген өнеркәсіптік өнімнің көлеміне олардың құны бойынша, мұның өзінде жұмсалған өзінің қосымша материалдарының құнын қоса қосылады.

Тұтастай өнеркәсіп және оның қызмет түрлері бойынша өнім көлемі, меншік нысанына қарамастан, заңды тұлғалар мен олардың оқшауланған бөлімшелері өндірген өнімдер, тауарлар мен өнеркәсіптік сипаттағы қызметтер көлемі туралы деректер жиынтығы ретінде анықталады. Өнім көлемі туралы деректер нақты қолданыста болған бағалармен (ҚҚС мен акциздерсіз) келтіріледі.

Тұтастай өнеркәсіптік өнімнің көлемі бойынша жиынтық деректерге ірі, орта, шағын және қосалқы кәсіпорындар (өнеркәсіптік емес кәсіпорындар жанындағы өнеркәсіптік кәсіпорындар), үй шаруашылықтары секторы өндіріп шығарған өнім көлемі кіреді, сондай-ақ бақыланбайтын қызмет бойынша өнім көлемдерін қосымша санау жүргізіледі.

Нақты көлем индексі – бұл салыстырылып отырған кезеңдердегі өнеркәсіптік өнім көлемінің өзгерісін сипаттайтын салыстырмалы көрсеткіш.

Индексті анықтау үшін тауарлардың тұрақты белгіленген жиынтығы бойынша өнеркәсіптік өнімдердің заттай көріністегі көрсеткіштерінің серпініне негізделген, кейін салалық және жалпы өнеркәсіптік индекстерге кезең-кезеңімен біріктірілетін әдіс пайдаланады. Қаржылық емес сектор өнеркәсібі бойынша нақты көлем индексі, өнеркәсіптік өнім өндіретін (ірі, орта, шағын және қосалқы кәсіпорындардың), барлық шаруашылық субъектілер бойынша заттай көрсеткіштерден, кейін өнеркәсіптік сипаттағы қызметтер көлеміне түзетіліп, есептеледі. Тұтастай өнеркәсіп бойынша нақты көлем индексі қаржылық емес секторды үй шаруашылықтары секторы көлеміне түзетуді ескере отырып есептеледі. Өнеркәсіп өнімінің нақты көлем индексін есептеу үшін өткен жылғы бағалар қолданылады, қосымша құн салығынсыз және акцизсіз.  

Заттай көріністегі өнеркәсіптік өнім өндіру өнімнің нақты түрлерінің заттай көріністегі шығарылымын көрсетеді. Осы кәсіпорынның ішінде өнеркәсіптік-өндірістік мұқтаждарына жұмсалған өнім есепке алынып көрсетіледі, яғни жалпы шығарылым. Құндық көріністе есептелетін өнім бойынша есепті кезенің (айдың) өткен жылғы тиісті кезеңге (айға) өнім көлемінің өзгерісі келтіріледі, пайызбен. Өнеркәсіптік өнімнің заттай көріністегі көлемі туралы көрсеткіштері өнеркәсіптік өнім өндіретін барлық кәсіпорындар бойынша, шағын және қосалқы кәсіпорындар бойынша көлемдерді қосымша санау есепке алынып, сонымен бірге заңды тұлға құрмай кәсіпкерлік қызметпен айналысатын жеке тұлғалардың қызметі есепке алынып,  келтірілген. 

Кәсіпорындар санына жұмысшылар саны 50-ден асатын кәсіпорындар қосылған.
